
Солтүстік Қазақстан облысының тәжірибесі мыса-
лында мемлекет пен АӨК арасындағы табысты өзара 
іс-қимыл жобалары 2022 жылғы 12 қаңтарда Премьер-
Министрдің орынбасары – сауда және интеграция министрі 
Серік Жұманғариннің еліміздің ең ірі ауыл шаруашылығы 
тауар өндірушілері компанияларының, салалық 
қауымдастықтарының өкілдерімен өткізген кезекті 
іскерлік таңғы асында таныстырылды. 

«Оңтүстік» ӘКК арқылы пилоттық жоба шеңберінде 
жеңілдетілген кредиттеудің арқасында 2021-2022 жылдар 
ішінде өңірде 35 жоба іске қосылды – 21 сүт фермасы, 4 қой фер-
масы, 3 құс фабрикасы, 1 шошқа кешені, 1 майлы дақылдарды 
қайта өңдеу кәсіпорны, 2 жылыжай және 3 жерді суару жо-
басы. Кәсіпкерлерге кезең-кезеңімен жылдық 4% номиналды 
сыйақы мөлшерлемесімен 8 жылға дейінгі мерзімге 35 млрд 
теңге бөлінді. Басталған ауыл шаруашылығы жобаларының 
ауқымын түсінетін болсақ, 2020 жылға дейін бүкіл республика 
бойынша жыл сайын орта есеппен 2-3 тауарлы-сүт фермасы 
салынған. Ал бүгінде салынған сүт фермаларының арқасында 
СҚО-да шамамен 584 мың тонна немесе ел бойынша барлық 
сүттің 10,5%-ы өндіріледі.  Бұл ретте 584 мың тонна сүттің 
208 мың тоннасын өңірдің ұйымдасқан шаруашылықтары 
өндіреді. Бұл республиканың жалпы көлемінің 15%-ға жуығы, 
ел бойынша 1-орын. СҚО пилоттық жобасының оң тәжірибесін 
назарға ала отырып, Ауыл шаруашылығы министрлігі бүкіл ел 
бойынша тәжірибені одан да тартымды жағдайларға дейін 
кеңейтуді ұсынды. Өйткені бүгінгі таңда мемлекеттің негізгі 
міндеті, ауыл шаруашылығы вице-министрі Жеңіс Өсербай 
бизнес-таңғы аста атап өткендей, импортты алмастыруды 
қамтамасыз ету және елдің құс еті, сүт, көкөністерге деген 
қажеттілігін сапалы өнімдердің ішкі өндірісімен жабу бо-
лып табылады. Бұдан басқа, ауылда инвестициялық жо-
баларды іске асырудың оң әсері жаңа жұмыс орындарын 
құру болмақ.Бүгінде өңірлердің әкімдіктері әлеуетті ин-
весторларды іріктеуде. Кейіннен мемлекеттік органдар, 
«Атамекен» ҰКП және бизнес өкілдерінен жұмыс топтары 
құрылатын болады, олар инвестициялық жобаларды таңдап, 
олардың іске асырылуын қадағалайтын болады. Талаптар 
өте жоғары: меншікті өндірістік және азық-түлік базасының 
болуы, қаржылық тұрақтылық, дамыған өндіріс және 
басқалар. Өз тарапынан жеңілдікті кредиттеу бағдарламасына 
қатысушылар өндірілетін өнімді өткізу бағасы бойынша қарсы 
міндеттемелерді өзіне алады. 

«Осы бағдарламадан біз 100% қайтарымды, барлық 
қатысушы жобаларды табысты іске асыруды күтеміз. 
Қатысу үшін ірі бизнесті тартамыз, жобалар 1-2 жыл ішінде 
нәтиже беруі тиіс. Мемлекет өз тарапынан қаржы алудың 
қарапайым және күрделі емес әдісін, қайтару мерзімін 
ұзартуды және төмен пайыздық мөлшерлемені ұсынады. 
Сонымен бірге, өзара міндеттемелер бойынша біз көтерме 
және бөлшек сауда деңгейінде өнімдердің тұрақты бағасын 
күтеміз», — деді Серік Жұманғарин.

*******
Жұмыспен қамту орталықтарын трансформациялау, 
азаматтардың табысын цифрландыру және арттыру: 

Әлихан Смайылов ЕХӘҚМ алқа  мәжілісін өткізді
ҚР Премьер-Министрі Әлихан Смайылов Еңбек және 

халықты әлеуметтік қорғау министрлігінің кеңейтілген 
алқа мәжілісін өткізді, онда ведомствоның 2022 жылғы 
жұмысының қорытындылары және алдағы кезеңге арналған 
міндеттері қаралды. 

ЕХӘҚМ басшысы Тамара Дүйсенова мемлекеттің 
әлеуметтік міндеттемелерді орындауы, жаңа жұмыс орында-
рын құру және азаматтарды жұмысқа орналастыру жөніндегі 
бағдарламаларды іске асыру, кәсіпорындардағы еңбек 
дауларын шешу, «Отбасының цифрлық картасын» енгізу 
және т. б. туралы баяндама жасады. Премьер-Министр өз 
сөзінде Үкімет әлеуметтік саланы нығайту бойынша жүйелі 
түрде жұмыс жүргізіп жатқанына тоқталды. Атап айтқанда, 
зейнетақылар мен жәрдемақылар уақытылы төленіп, 
әлеуметтік міндеттемелер орындалуда. Еңбекке қабілетті 
халықтың табысын арттыру, аз қамтылған азаматтарды атаулы 
көмекпен қамту, жұмысқа тұрғызу бағытында жүйелі шаралар 
қабылдануда. Сонымен қатар жаңа цифрлық құралдар мен 
қызметтер жоспарлы түрде енгізіліп жатыр. Әлеуметтік қорғау 
саласындағы заңнаманы кешенді жетілдіру үшін Әлеуметтік 
кодекстің жобасы әзірленіп, Мәжіліске енгізілді. 

АУЫЛ ШАРУАШЫЛЫҒЫ ТАУАРЫН 
ӨНДІРУШІЛЕРГЕ  СҚО-ДАҒЫ 

АГРОЖОБАЛАР БОЙЫНША  ПИЛОТ
«Бұл – қазақстандықтардың базалық әлеуметтік 

құқықтарын белгілейтін және олардың өмір сүру сапасын 
арттыруға ықпал ететін өте маңызды құжат», — деді 
Әлихан Смайылов. Үкімет басшысы Еңбек және халықты 
әлеуметтік қорғау министрлігі тиісті ведомстволармен 
бірлесіп, мемлекеттік қолдауды «Отбасының цифрлық 
картасы» арқылы проактивті форматқа кезең-кезеңімен 
ауыстыруды жалғастыруы қажеттігін атап өтті. Осыған 
байланысты Премьер-Министр барлық мемлекеттік 
органдардың ақпараттық жүйелерін жаңа платформа-
мен интеграциялап, мәліметтер базасындағы деректерді 
өзектендіру жұмыстарын тұрақты бақылауда ұстауды 
тапсырды. «Отбасының цифрлық картасының» талдау 
нәтижелерін жергілікті жерлерде жедел әрекет ету және 
азаматтардың әлеуметтік әл-ауқатының деңгейін арт-
тыру үшін пайдалануымыз керек», — деді Әлихан Смайылов. 

Оның айтуынша, Мемлекет басшысы халықты, әсіресе жа-
старды жұмыспен қамтып, олардың табысын арттыру бойын-
ша нақты міндеттерді белгіледі. Мәселен, 2023 жылы жастар 
арасынан кемінде 100 мың адамды жұмысқа орналастырып, 
жас кәсіпкерлерге жылдық 2,5% жеңілдікпен кредит беру 
қажет. 

«Қаражат бөлініп, ережелер қабылданды, осы 
тапсырмалардың сапалы орындалуын қамтамасыз етуіміз 
керек. Нақты индикаторлар мемлекеттік органдардың 
даму жоспарларында және өңірлік жұмыспен қамту кар-
таларында көрсетілуі тиіс. Бұл ретте тұрақты жұмыс 
орындарын құруға баса назар аудару қажет», — деді Әлихан 
Смайылов. 

Сонымен қатар Премьер-Министр жұмыспен қамту 
орталықтарын трансформациялау бойынша пилоттық жо-
баны қолдады. Алайда, Үкімет басшысының айтуынша, 
құрылымды жаңартумен қатар, мотивация беретін «нәтиже 
үшін» еңбекақы төлеу форматына көшу қажет: жұмысқа 
орналасқан азаматтар неғұрлым көп болса, жұмыспен 
қамту орталықтары қызметкерлерінің жалақысы соғұрлым 
жоғары болмақ. Оған қоса, Әлихан Смайылов шетелде жұмыс 
істейтін қазақстандықтардың құқықтарын қорғауға, «бір те-
резе» қағидаты бойынша қандастарды қабылдау процесін 
жетілдіруге, қызметкерлерді кәсіби сертификаттау жүйесін 
енгізуге, сондай-ақ мүгедектігі бар адамдар мен зиянды 
еңбек жағдайларында жұмыс істейтін азаматтарды әлеуметтік 
қорғауға ерекше назар аудару қажеттігін атап өтті. 

*******
Әлихан Смайылов Үкіметтің 2023 жылға арналған басым 

міндеттерін белгіледі
ҚР Премьер-Министрі Әлихан Смайыловтың 

төрағалығымен өткен Үкімет отырысында Қазақстанның 
2022 жылғы әлеуметтік-экономикалық даму 
қорытындылары қаралды. Ұлттық экономика министрі 
Әлібек Қуантыровтың хабарлауынша, теріс сыртқы 
факторларға қарамастан, 2022 жылдың қорытындысы 
бойынша Қазақстан экономикасы 3,1% деңгейінде тұрақты 
өсімге қол жеткізді.

Нақты сектордағы өсім 3,2%-ды, ал қызмет көрсету 
саласында 2,5%-ды құрады. Оң өсу қарқыны құрылыс 
(+9,4%), ауыл шаруашылығы (+9,1%), ақпарат және байла-
ныс (+8%), сауда (+5%), көлік және қоймалау (+3,9%), өңдеу 
өнеркәсібі (+3,4%) салаларында тіркелді. Негізгі капиталға 
салынған инвестициялардың өсу қарқыны 7,8%-ды құрады. 
Экономиканың негізгі салалары бойынша инвестициялар 
көлемі жылжымайтын мүлікпен операцияларда – 15,4%-ға, 
ауыл шаруашылығында – 6,9%-ға, көлік және қоймалауда – 
5,5%-ға, сондай-ақ өнеркәсіпте 5,6%-ға ұлғайды. 2022 жылғы 
қаңтар-қарашада сыртқы сауда тауар айналымы 33,4%-ға 
өсіп, $122,2 млрд-ты құрады. Оның ішінде экспорт бойынша 
көрсеткіш 42,4%-ға өсіп, $77,6 млрд-қа жетті. Тауарлар им-
порты $44,6 млрд-қа тең (+20,1%). Жалпы, республиканың 
оң сауда балансы $33,1 млрд-ты құрады (+89,7%). Премьер-
Министрдің орынбасары – қаржы министрі Ерұлан Жамау-
баев есептік кезеңде республикалық бюджеттің атқарылуы 
туралы баяндады. Оның айтуынша, мемлекеттік бюджет-
ке 15 трлн 668 млрд теңге сомасында кірістер түсті (жоспар 
104,4%-ға орындалды), оның ішінде республикалық бюджет-
ке 10,5 трлн теңге шамасында кірістер түсті (103%), жергілікті 
бюджеттердің кірістері 5,2 трлн теңгені (107,3%) құрады. 

Мемлекеттік бюджеттің шығыстары 98%-ға, 
республикалық бюджеттің шығыстары – 98,6%-ға (18,5 трлн 
теңге), жергілікті бюджеттердің шығыстары 96,4%-ға (10,8 трлн 
теңге) атқарылды. Индустрия және инфрақұрылымдық даму 
министрі Марат Қарабаев өз баяндамасында атап өткендей, 

2022 жылдың қорытындысы бойынша жалпы сомасы 2 
трлн теңгеге 160-қа жуық инвестициялық жоба пайдалануға 
берілді, олар экспорттық әлеуетті ұлғайта отырып, өндеуші 
өнеркәсіп салаларының өндіріс көлемін одан әрі арттыруға 
мүмкіндік береді. Сонымен қатар транзиттік контейнерлік та-
сымалдар 6%-ға ұлғайтылды, оның көлемі жиырма фунттық 
баламада 1 млн 129 мың контейнерді құрады. 15,4 млн  шар-
шы метр тұрғын   үй    пайдалануға  берілді    (жоспар – 15,1 
млн    шаршы м).   Энергетика министрі Болат Ақшолақовтың 
мәліметінше, есептік кезеңде мұнай және конденсат өндіру 
көлемі 84,2 млн тоннаны құрады, оның ішінде Теңіз кен ор-
нында 29,2 млн тонна, Қарашығанақ кен орнында 11,3 млн 
тонна, Қашағанда 12,7 млн тонна мұнай өндірілді. Мұнай экс-
порты 64,3 млн тоннаны құрады. 2022 жылы газ өндіру көлемі 
53,3 млрд текше метр газды, тауарлық газ өндірісі 27,8 млрд 
текше метрді, ішкі тұтыну 19,3 млрд текше метрді, экспорт 4,6 
млрд текше метрді құрады. 

Ауыл шаруашылығы министрі Ербол Қарашөкеевтің ха-
барлауынша, ауыл шаруашылығы өнімінің көлемі 9,1%-ға 
ұлғайып, 9,3 трлн теңгені құрады. Атап айтқанда, өсімдік 
шаруашылығы өнімін өндіру 15%-ға, мал шаруашылығында – 
0,9%-ға өсті. Аталған кезеңде тамақ өнімдерін өндіру көлемі 
3,9%-ға өсіп, 2,9 трлн теңгені құрады: өсімдік майы – 49,5%-
ға, қант – 34,4%-ға, жаңа ауланған, салқындатылған немесе 
мұздатылған балық – 15,5%-ға, жарма – 11,5%-ға, ұн – 10,2%-
ға, шұжық өнімдері – 5%-ға, макарон 3,8%-ға, өңделген күріш 
– 3,1%-ға. Баяндамашыларды тыңдаған Премьер-Министр 
өткен жылдың қорытындысы бойынша ел экономикасы 
қалыпты даму қарқынын сақтап қалғанын атап өтті. 

«Біздің міндетіміз – биыл инфляцияны 2 есеге 
төмендету. Ол 9,5% шегінде болуы керек. Бұл – өте күрделі 
міндет. Сондықтан, кез-келген проблеманың алдын алу 
шараларына баса мән беріп, жұмыла әрекет етуіміз 
қажет», — деді Премьер-Министр. Үкімет басшысының 
пікірінше, бизнеске қатысты жаңа реттеушілік саясат 
түсінікті әрі әділ болуға тиіс. 2023 жылы тәуекелдерді 
басқару жүйелерін автоматтандыру арқылы бақылаудың 
тиімділігін қамтамасыз ету, сондай-ақ шағын және 
орта бизнесте жұмыспен қамтылғандар санын 3,8 млн 
адамға дейін арттыру қажет. Экономикалық саясаттағы 
басымдықтардың бірі – мемлекеттің экономикадағы үлесін 
біртіндеп қысқарту және барлығына тең мүмкіндіктер 
беру. Бұл кешенді жекешелендіру және мемлекетке тән 
емес функцияларды бәсекелес ортаға беру арқылы іске 
асырылуы тиіс. «Біз мемлекеттің экономикадағы үлесін 
Жалпы ішкі өнімнің 14,4%-ына дейін қысқартуымыз керек. 
Биыл Жекешелендірудің кешенді жоспарының 90%-ын орын-
дау қажет», – деді Әлихан Смайылов. Премьер-Министр 
ТКШ инфрақұрылымын жаңғырту бойынша ауқымды жұмыс 
күтіп тұрғанын айтты. Тозығы жеткен электр, жылу және су-
мен жабдықтау желілерін азайту үшін түпкілікті шаралар 
қабылдап, «Инвестиция орнына тариф» бағдарламасын са-
палы іске асыруды қамтамасыз ету қажет. Әлихан Смайы-
лов биыл Үкімет алдында жаңа Салық кодексін дайындау 
міндеті тұрғанын атап өтті. Ол салық заңнамасын жеңілдетіп, 
өндіріс көлемі мен инвестицияларды ұлғайтуға, иннова-
цияларды енгізуге, жұмыспен қамтуға ынталандыруы тиіс. 
Салықтық әкімшілендіру толығымен тәуекелдерді басқару 
жүйесіне негізделуі керек. Премьер-Министрдің айтуын-
ша, алда тұрған тағы бір маңызды міндет – жаңа Бюджет 
кодексін әзірлеу. «Біз биыл қаржылық тәртіпті күшейтіп, 
бюджет жүйесінің ашықтығын кеңейтуге тиіспіз. Сонымен 
қатар мемлекеттік шығыстардың тиімділігін арттыру керек. 
Бюджеттеу тәсілдерін жетілдіру шеңберінде орталық және 
жергілікті атқарушы органдардың бірінші басшыларының 
жедел әрі дербес әрекет етуін қамтамасыз ету қажет», — 
деді Әлихан Смайылов. Сонымен қатар ол экономиканы 
цифрландыру жұмыстарын күшейту керек екенін атап өтті: 
ақпараттық жүйелердің бірыңғай платформаға интеграци-
ялануын қамтамасыз ету қажет, мемлекеттік қызметтерді 
барынша электрондық форматқа көшіріп, оларды халыққа 
ұсыну процесін жеңілдету керек. Қорытындылай келе, Пре-
мьер-Министр Қазақстанда мемлекеттік басқару жүйесін 
қайта құру жалғасатынын айтты. Әкімшілік реформа 
шеңберінде саяси қызметшілердің дербес жауапкершілігін 
арттырып, өкілеттіктерді орталықсыздандыруға баса назар 
аударылады. «Әріптестер! Мұның барлығы – осы жылы іске 
асырылатын маңызды міндеттер. Министрлер мен әкімдер 
әлеуметтік-экономикалық дамудың барлық жоспарланған 
көрсеткіштерін ерекше бақылауда ұстап, олардың орындалу-
ын қамтамасыз етуі тиіс», — деді Әлихан Смайылов.                               

                                                         primeminister.

«Солтүстік Қазақстан облысы әкімдігінің 
мәдениет, тілдерді дамыту және архив ісі 
басқармасының Солтүстік Қазақстан мемлекеттік 
архиві» КММ Тайынша аудандық филиалының 
жұмысы Қазақстан Республикасының 01.07.2021 
жылғы Әкімшілік рәсімдік-процестік кодексінің та-
лаптарымен және республика Мәдениет және спорт 
министрінің 29.05.2020 жылғы № 159 бұйрығымен 
бекітілген «Архив ісі саласында мемлекеттік 
қызметтер көрсету қағидаларын бекіту туралы» 
ережелерінің негізінде жүргізіледі. 

«Архивтік анықтамалар, архивтік құжаттардың 
көшірмелері немесе архивтік үзінділер беру» Архив 
ісі саласында мемлекеттік қызмет көрсету үшін пай-
даланылады.Біздің мақсатымыз – қызмет алушылар 
үшін ғана емес, сонымен қатар тарихты біртіндеп 
жинайтындар үшін де өте қажет және маңызды 
құжаттарды сақтау.Осы мемлекеттік қызметтің ба-
сым және әлеуметтік маңыздылығын атап өткіміз 
келеді. Зейнетақы төлеу мөлшері жұмыс өтіліне 
байланысты, ал Ұлттық мұрағат қорының (бұдан әрі 
– Мұрағат) деректерінсіз жұмыс өтілін растау кей-
де мүмкін емес. Әр түрлі ұйымдардағы еңбек өтілін 
растау кезінде олардың қызметкерлерінің болашақ 
тағдыры Бірінші басшылардың жауапкершілігіне бай-
ланысты. Сондықтан азаматтар осы қызметті толық 
көлемде пайдалана алуы үшін мұрағат қорын үнемі 
және үнемі толықтырып отыру қажет.1998 жылғы 22 
желтоқсандағы «Ұлттық мұрағат қоры және мұрағаттар 
туралы» Қазақстан Республикасы Заңының 5-бабы-
на сәйкес жинақтау көздері ұйымдарының тізімін 
қалыптастыру бойынша жұмыс жүргізілуде.
«АРХИВТІК АНЫҚТАМАЛАР, АРХИВТІК ҚҰЖАТТАРДЫҢ 
КӨШІРМЕЛЕРІН НЕМЕСЕ АРХИВТІК ҮЗІНДІЛЕР БЕРУ» 
МЕМЛЕКЕТТІК КӨРСЕТІЛЕТІН ҚЫЗМЕТ СТАНДАРТЫН 

КӨРСЕТУ
2022 жылдың есепті кезеңінде әлеуметтік-

құқықтық сипаттағы 1566 сұрау салулар орындалды 
(01.01.2023ж.), оның ішінде:

Оң – 1331;
Теріс – 216;
Профильді емес – 19;
Тематикалық – 0;
Шетелден келген – 151, ТМД – 20, алыс шетелден 

– 13.
ХҚКО арқылы – 531, ЭҮП арқылы – 323.
Барлық сауалдар қолданыстағы заңнаманы бұзбай 

белгіленген мерзімде орындалды.
23.02.2022 жылы « Архивтік анықтамалар, архивтік 

құжаттардың көшірмелерін немесе архивтік үзінділер 
беру «Мемлекеттік қызмет көрсету қағидалары» 
тақырыбы бойынша көрсетілетін қызметті алушы-
лармен тікелей эфир режимінде Мемлекеттік қызмет 
көрсету мәселелері бойынша семинар-кеңес өткізілді.

29.03.2022 жылы «Солтүстік Қазақстан облысы Тай-
ынша ауданы Келлеровка ауылдық округі әкімінің ап-
параты» КММ,  «Солтүстік Қазақстан облысы Тайынша 
ауданы Летовочный ауылдық округі әкімінің аппара-
ты» КММ, «Солтүстік Қазақстан облысы Тайынша ау-
даны Краснополян ауылдық округі әкімінің аппараты» 
КММ, «Солтүстік Қазақстан облысы Тайынша ауданы 
Драгомиров ауылдық округі әкімінің аппараты» КММ, 
«Солтүстік Қазақстан облысы Тайынша ауданы Рощинск 
ауылдық округі әкімінің аппараты» КММ, әкімдерімен 
және бас мамандарымен, Тайынша ауданының 
«Азаматтарға арналған үкімет «мемлекеттік корпора-
циясы» коммерциялық емес акционерлік қоғамының 
СҚО бойынша филиалының Халыққа қызмет көрсету 
бөлімімен онлайн режимінде Мемлекеттік қызмет 
көрсету мәселелері бойынша семинар-кеңес өткізілді.

04.04.2022 жылы «Азаматтарға арналған үкімет 
«МК» КЕАҚ Солтүстік Қазақстан облысы бойынша 
филиалының қызметкерлерімен семинар өткізілді.

28.06.2022 жылы Чкалов өңірінің ауылдық 
округтерінің мамандарымен онлайн-конференция 
өткізілді - «Солтүстік Қазақстан облысы Тайынша ауда-
ны Донецк ауылдық округі әкімінің аппараты» КММ, 
«Солтүстік Қазақстан облысы Тайынша ауданы Зелено-
гай ауылдық округі әкімінің аппараты» КММ, «Солтүстік 
Қазақстан облысы Тайынша ауданы Амандық ауылдық 
округі әкімінің аппараты» КММ, «Солтүстік Қазақстан 
облысы Тайынша ауданы Алабота ауылдық округі 
әкімінің аппараты» КММ, «Солтүстік Қазақстан облысы 
Тайынша ауданы Яснополян ауылдық округі әкімінің 
аппараты» КММ, «Солтүстік Қазақстан облысы Тайын-
ша ауданы Чкалов ауылдық округі әкімінің аппараты» 
КММ.

28.06.2022 жылы бұрынғы Красноармейск өңірінің 
ауылдық округтерінің мамандарымен онлайн-конфе-
ренция өткізілді - «Солтүстік Қазақстан облысы Тай-
ынша ауданы Большеизюм ауылдық округі әкімінің 
аппараты» КММ, Тайынша қаласы әкімінің аппараты 
КММ, «Солтүстік Қазақстан облысы Тайынша ауда-
ны Чермошнян ауылдық округі әкімінің аппараты» 
КММ, «Солтүстік Қазақстан облысы Тайынша ауданы 
Миронов ауылдық округі әкімінің аппараты» КММ, 
«Солтүстік Қазақстан облысы Тайынша ауданы Теңдік 
ауылдық округі әкімінің аппараты» КММ.

20.12.2022 жылы Тайынша ауданы филиалының 
Қоғамдық кеңес отырысында Мемлекеттік қызмет 
көрсету жөніндегі жұмыс туралы есеп бойынша 
мақаланы дайындаған.

Абай ТАСТЕМІРОВ,
Тайынша ауданы филиалының директоры.

АРХИВ САЛАСЫНДАҒЫ
МЕМЛЕКЕТТІК ҚЫЗМЕТ 

КӨРСЕТУ

Жалғасы 3-бетте.

Мемлекет басшысы Қасым-Жомарт Тоқаевтың 
биылғы Жолдауында «Қандастардың көшіп келуіне 
және ішкі миграцияға қатысты саясат түбегейлі 
өзгереді» деуі атажұртына жалтақтай қарап 
жүрген алыстағы ағайынның көңіліне демеу болғаны 
анық. Яғни, алдағы уақытта осы көш-қон сала-
сында үлкен өзгеріс болады деген үміт бар. Бұл - 
болашақтың еншісінде. Ал Тәуелсіздіктің алғашқы 
жылдарында елімізде көші-қон саясаты қалай жүрді? 
Алдағы уақытта этникалық қазақтарды көптеп 
шақыру үшін қандай жұмыстарды қолға алу ке-
рек? Осы тақырып төңірегінде көші-қон саласының 
ардагері, қаламгер Мұхит Жақсылықұлын әңгімеге 
тартқан едік.

 - Тәуелсіздіктің алғашқы жылдарын-
да қандастар еңбек келісімшарты негізінде 
Атажұртқа келе бастады. Ал оның соңы ұлы 
көшке ұласып, қазірге дейін жалғасып келеді. Жал-
пы, бұрын көрмеген, білмеген өлкеге ат басын бұру 
мәселесін жұрт қалай қабылдады?

- Біз өзге елде туып-өссек те, қазақ елінің тұрмыс-
тіршілігімен, мәдени-рухани ахуалымен жақсы та-
ныс едік. Сондықтан, айтарлықтай қорқыныш болған 
жоқ. Себебі, қазақ ақын-жазушыларын Мұхтар 
Әуезов, Мұхтар Мағауин, Қадыр Мырза- Әлі, Әбіш 
Кекілбаевтан бастап барлығын оқитын едік. Мерзімді 
баспасөз құралдарынан «Жұлдыз», «Мәдениет 
және тұрмыс», «Білім және еңбек», «Қазақстан 
әйелдері» журналдары мен «Социалистік Қазақстан» 
газетін жаздырып алып оқып жүрдік. Сонымен 
қоса қазақ қаламгерлерінің кітаптары да жиі барып 
тұрды. Міне, осының өзі санамызға бізге қандай 
бір қиындық төнсе, арқасүйер Отанымыз бар деген 
сенім ұялатты. Ал өз басыма тоқталсам, сол кездің 
өзінде Қазақстанда көптеген достарым болды. Себебі, 
мен Ресейдің Свердлов (Екатеринбург) қаласында 
оқыдым. Онда Қазақстаннан және басқа да кеңестік 
елдерден барған қазақ жігіттері көп болды. Біз бірден 
танысып, табысып, бір отбасының баласындай бо-
лып кеттік. Олармен Қазақстан туралы әңгімелесеміз. 
Сондықтан, қазақ даласын өз көзіммен көрмесем де, 
өз қиялым бойынша елестетіп, санама сіңіріп алғам. 
Сол студенттік дәуренімізді бірге өткізген азаматтар-
мен достығымыз әлі күнге дейін ажыраған жоқ. Қазір 
«Свердлов шалдары» деген тобымыз бар. Күнделікті 
байланысып тұрамыз. Олардың кейбірімен 30 жыл-
дан кейін табыстық. Реті келгенде айта кету керек. 
Менің 2016 жылы жарық көрген «Дария дәурен» 
кітабымның баспадан өтуіне демеуші болған да - со-
лар. Алматыда тұратын Төлеубай Нығырбайұлы, 
Шымкент қаласында тұратын Мұрат Байтелиев және 
Астанада тұратын Нұрлан Дүйсенбаев есімді кур-
стас достарым қаржылай көмек берді. Біз көші-қон 
мәселесіне енді кірісіп жатқан кезде Қазақстан ту-
ралы әртүрлі теріс пікірдегі қауесет әңгімелер жетіп 
жатты. Мысалы, бізден бұрын келгендерден жүзге 
жуық бала ауырып, қайтыс болыпты дегенді естідік. 
Елде үлкен қызмет істегендердің кейбірі Қазақстанға 
барып, қой бағып қалыпты деген әңгімелер айтылды. 
Бірақ ондай жаңсақ әңгімелерге, өсек-аяңның бәріне 
құлақ асып отыра берсек, мүмкін жете алмай қалар 
ма едік?! Сондықтан, ондай жалған ақпараттардың 
бірін де тыңдаған жоқпыз. Әуелі «Атажұртымыз ту-
ралы неге мұндай жағымсыз әңгіме таратады» деп 
намыстандық. Ауру айтып келмейді. Ажал жетсе, 
дүниенің қай түкпірінде жүрсе де ешкім тірі қалмайды. 
Ал қой бағу – біздің ата кәсібіміз. Ол - қазақ арланатын 
жұмыс емес, мал бағудан біз кем болмаймыз. Міне, 
осы қағиданы алға тарттық.

- Алғашқы көш тізгінін бұрған сәттер 
естеріңізден кетпеген шығар...

- Біз Тәуелсіздіктен бұрын келдік. 1991 жылы 
шілденің 29-ында шекара асып, ата қонысымызға та-
банымыз тиді. Ол Қазақстан үкіметінің №711 қаулысын 
жүзеге асыру аясында іске асты. Яғни, ауылдық жер-
лерге байырғы ұлт өкілдерін қоныстандыру жөніндегі 
құжат еді. Жалпы ол кезде жұрт үш ойлы жүрді. Бір 
тобы алды-артына қарамай бірден көшейік десе, енді 
бір тобы тартыншақтап, әліптің артын бағайық деді. 
Ал келесі топ көшке мүлдем қарсы болды. Ол кезде 
менің әкем Баян-Өлгейде тұратын, мен ел астанасы 
Улан-Батыр қаласында қызметте едім. Моңғолияның 
Құрылыс министрлігіне қарасты құрылыс тресінің 
бастығы қызметін атқарып жүрдім. Қарамағымда 3 
мыңдай адам жұмыс істеді. Ел қозғалып жатқанда 
әкем хабарласып, елмен бірге кетіп қалсақ қайтеді 
деді. Мен қарсылық таныта алған жоқпын. Біздің 
көштің керуенінде 160 үй болды, соны екіге бөліп 
пойызбен жеткіздік. Ауыл үлкендері орыс тілінде 
сөйлейтін, жолдың жайын білетін азаматтар деп 

АТАЖҰРТ – АЛТЫН  БЕСІГІМ, 
АЙҚАРА  АШҚАНДА  ЕСІГІН...

Қырқымбайұлы Қабылбай екеуімізді көш басына 
қойып, барлық жауапкершілікті бізге жүктеді. Көш 
арасында 90-нан асқан қария да, жаңа туған сәби де 
болды. Бірақ Атажұртты бетке алдық деген аты болма-
са, алдында не жағдай күтіп тұрғанын ешкім білмейді. 
Мақсаттары – Қазақстанға жету ғана еді. Сол кезде 
туған бір өлеңімде:

Атажұрт - алтын бесігім,Айқара ашқанда есігін,
Біз де кеттік алдында,Қазақтың ұлы көшінің, - 

деп жазған болатынмын.
- Сіз Моңғолияда үлкен құрылыс тресінің 

бастығы қызметін атқарып тұрдым дедіңіз. Ал 
Қазақстанға көшіп келген соң ауданнан жырақ, ау-
ылдан алыс фермаға барып қой баққан екенсіз. Бұл 
сіздің жан дүниеңізге қандай да бір күйзеліс әкелген 
жоқ па?

- Жалпы, кез келген адам барлық жағдайға дай-
ын болып келуі керек. Мен де сондай дайындалып 
келгендіктен ешқандай өкініш болған жоқ. Мұны өмір 
атты кітабымның жаңаша жазылған бір парағы деп 
қабылдадым.

- Қой жаю мақтаныш қой таяқ ұстап, Кешегі өткен 
атам мен бабама ұқсап, - деген өлең жолдары сол 
табынның соңында жүргенде туған болатын. Деген-
мен, бәрі өзіміз ойлағандай болды деп те айта алмай-
мын. Себебі, мектеп жасындағы екі кішкентай балам 
совхоздағы мектеп-интернатында қалды. Қыстың 
сары аязында үйге бір әкелудің өзі мұң еді. Себебі, 
біз Баянауыл ауданы орталығынан 70-80 шақырым 
алыстағы «Ожар» деген фермаға қоныстанған едік. 
Бірақ сол жылдар менің жеке шығармашылығым 
үшін өрлеу кезеңі болды. Аудандық «Баянтау» 
газетінде өлеңдерім жарияланды. Кейін жергілікті 
қаламгерлермен араласып, сол газетте жұмыс істедім.

- Алғаш келген қандастардың азаматтық алу 
мәселесі қалай болды? Қандай қиындықтармен 
бетпе-бет келдіңіздер?

- Біз 1991 жылы келсек те Қазақстан азаматтығын 
1998 жылдан кейін алдық. Мені сол жылдары көші-
қон полициясына жұмысқа шақырды. Содан кейін 
бүкіл аудандар мен ауылдарды аралап жүріп, құжат 
жинап, аударма жасап, екі-үш жыл ішінде аяқтадық. 
Жалпы, Павлодар облысына келген 13-14 мыңдай 
адамның құжаты менің қолымнан өтті. Бұл жұмыстың 
машақаты өте көп болды. Құжаттары бір-бірімен 
сәйкес келмейтін адамдар болды. Соның барлығын 
елшілікпен бірлесе отырып, қалпына келтірдік.

- Сіз осы салада ұзақ жыл еңбек етіп, зейнет-
ке шықтыңыз. Қазіргі таңда қандастар қандай 
мәселеге көп кездеседі?

- Бізде шеттен келген ағайындарды қайдан келсе 
де іштарту, бауыр басу, яғни, сіңіріп алу идеологиясы 
әлсіз. Мысалы, біз - елге көштің басында келгендердің 
біріміз. Атажұрттағы ағайынға қосылғанымызға 
бақандай 30 жыл өтті. Бірақ соның өзінде бізді әлі 
күнге дейін оралман деп таниды. Бұл – бір. Екінші 
қандастар мәселесіне қатысты заңнамада кемшіліктер, 
шикіліктер өте көп. ҚР Азаматтық туралы заңының 
5-бабында ҚР азаматтығы оның қандай негізде 
алынғанына қарамастан бірыңғай және тең болып 
табылады деп көрсетілген. Яғни, барлығына бірдей 
жағдай жасалып, барлығына бірдей міндет жүктеледі. 
Бірақ көптеген қандастар шетелде туғандығының зар-
дабын көріп жүр. Мысалы, осы жаққа келіп, қызмет 
істеп зейнетке шықты делік. Сол адамның өзге елде 
оқыған және әскерде болған жылын есептемейді. 
Екіншіден, шеттен келген ағайындар әлі күнге дейін 
жеке құжаттарына өз есімдерін қазақшалап жаза 
алмай келеді. Жазуын жазады. Десе де, кейін оның 
машақаты бітпейді екен. Мысалы, мен жеке куәлігіме 
аты-жөнімді қазақшалап жаздырдым. Ал диплом 
мен еңбек кітапшада монғол тілінің заңдылығы бой-
ынша жазылған еді. Сонымен зейнет жасына жетіп, 
құжат рәсімдеу кезінде өз құжаттарымның өзіме 
тиесілі екенін дәлелдеу үлкен мәселеге айналды. 
Тиісті орындар менің құжаттарым екенін біліп тұрса 
да қабылдамады. Негізі, көші-қон заңында қолда бар 
құжаттар негізінде аты-жөнін дұрыстап жазуға бола-
тыны көрсетілген. Тіпті, ҚР Тұңғыш Президентінің 1996 
жылғы Жарлығы да бар. Сонымен, сотқа баруға тура 
келді. Ақыры дипломның өзімдікі екенін дәлелдеу 
үшін бір рет, еңбек кітапшамды қорғап қалу үшін тағы 
бір рет соттастым. Сонда күнделікті қалаға қатынай 
алмайтын алыс ауылдарда тұратын немесе істің 
мән-жайын білмейтін адамдар қайтпек?! Міне, елге 
келгенімізге 30 жыл өтсе де осындай заңсыздықтармен 
әлі күнге дейін тіресіп келеміз. Мұндай түсініксіз 

Қызылжар өңірінде кейінгі жылдары жер дауы 
әлсін-әлсін туындап, оған бұқаралық ақпарат құралдары 
мен әлеуметтік желілер май құйып жатады. Соған 
қарамастан, неше түрлі алаяқтардың алдауына түсіп, жер 
үлестерінен айырылып қалған ауылдар тұрғындарының 
әділдікке жеткендері жоқтың қасы. Әзірше тек Айыртау 
ауданындағы көршілес қонған бес ауылдың бас көтерер 
азаматтары ғана білек біріктіре қимылдап, ұзаққа 
созылған жер дауын жеңіспен аяқтапты.

Нақты айтсақ, Бірлестік, Дәуқара, Егіндіағаш, Қарақамыс 
және Светлое ауылдық елді мекендерінің тұрғындары 
өз жер үлестерін сенімді басқаруға берген «Жарқын СҚ» 
жауапкершілігі шектеулі серіктестігінің бір бармағын ішіне 
бүккен басшысының арам пиғылын дер кезінде біліп 
қалып, жұдырықтай жұмыла қимылдап, жолын кесті.

-«Жарқын СҚ» ЖШС-нің бас директоры болған Бейбіт 
Молдашев мұндай алаяқтыққа барады деп ешкім ойлаған 
жоқ шығар. Себебі, 2003 жылы құрылған «Жарқын СҚ» 
ЖШС 2017 жылға дейін жақсы жұмыс істеп, Айыртау 
ауданындағы үздік шаруашылықтардың қатарында ата-
лып келді.  80-нен астам жұмыскеріне – жалақыны, жер 
үлестерін сенімді басқаруға берген ауылдар тұрғындарына 
ақшалай немесе астықтай дивидендті уақтылы төлеп 
тұрды. Алайда, бір өзі «Жарқын СҚ», «Рамут корпо-
рациясы», «Рамут Агро Кемикал», «Қызылсая Агро», 
«АгроИнтерТех» ЖШС-ларына бас директор ретінде 
басшылық жасаған бизнесменді 2017 жылы қандай әзәзіл 
азғырғанын кім білсін, ол «Аграрлық несие корпорациясы» 
акционерлік қоғамынан «Агробизнес» бағдарламасы бой-
ынша бөлінген мол қаржыны жымқыруды ойлапты. Осы 
мақсатпен  «Жарқын СҚ» ЖШС-ге өз жер үлестерін сенімді 
басқаруға беріп, осы серіктестіктің заңды қатысушылары 
болып саналатын бес ауыл тұрғындарының жалпы жиналы-
сын өткізіп, олардың рұқсатын алмастан, қарамағындағы 
қызметкерлерге осы жөнінде жалған хаттама жасатады. Сол 
арқылы серіктестіктің 16 ауылшаруашылық техникасы  мен 
аталған бес ауылдың 883 тұрғынының жалпы көлемі 42 919 
гектар жер үлестерін кепілге қойып, «Аграрлық несие кор-
порациясы» акционерлік қоғамынан 15 пайыздық жылдық 
сыйақы мөлшерлемесімен 600 млн теңге несие алады. 
Осынша қаражат «Жарқын СҚ» ЖШС-нің шотына түскен 
соң оның 421 миллион теңгесін – «Рамут Агро Кемикал» 
ЖШС-іне, 72 миллион теңгесін – «Қызылсая Агро» ЖШС-
іне, 15 миллион теңгесін «Рамут корпорациясы» ЖШС-іне, 
9 миллион теңгесін – «АгроИнтерТех» ЖШС-іне аударып, 
жеке басының және өзіне бағынышты серіктестіктердің 
мұқтаждықтарына жұмсапты. Бірақ Б.Молдашевтің арам 
ниетін Құдай құп көрмей, сол жылғы жазда қуаңшылық 
болып, егін шығымдылығы күрт төмендеп кеткен. Соның 
салдарынан «Жарқын СҚ» ЖШС «Аграрлық несие корпо-
рациясы» АҚ алдындағы қарызын уақтылы өтей алмай, 
берешегі 2018 жылы 756 млн теңгені құраған,-дейді осы 
қылмыстық істің тергелу барысын ұдайы  бақылаған белгілі 
журналист, қоғам қайраткері Кәрібай Мұсырман. 

«Аграрлық несие корпорациясы» АҚ-мен жасалған 
қарыз шартына бас директор Бейбіт Молдашевтің 
бұйыруымен «Жарқын СҚ» ЖШС-нің сол кездегі дирек-
торы Азамат Елмағанов қол қойған екен. Ол кейін Петро-
павл қалалық сотында несие қаржысын  ұтымды жұмсаған 
жағдайда серіктестіктің өз берешегін дер кезінде өтеуге 
мүмкіндігі болғанын айтыпты. Алайда Б.Молдашевтің ойы 
басқа болғанын арнайы жүргізілген қаржылық тексеріс 
әшкерелеп берді. Мәселен, «Жарқын СҚ» ЖШС «Рамут 
Агро Кемикал» ЖШС-іне берешегін жабу мақсатымен 
аударған 421 миллион теңгенің 157 миллион теңгесі не 
үшін төленгені белгісіз. Сондай-ақ «Рамут корпорациясы» 
ЖШС-іне 8 млн теңге еш негізсіз аударылған.  

«Аграрлық несие корпорациясы» АҚ 2018 жылы қарызын 
қайтармаған «Жарқын СҚ» ЖШС-ін Астана қаласының 

мамандандырылған ауданаралық экономикалық сотына 
берген. Нәтижесінде бітімгершілік келісім жасалып, бо-
рышкер алған несиесін 2019 жылы өтеуге міндеттеледі. 
Әйткенмен,  «Жарқын СҚ» ЖШС «Аграрлық несие корпора-
циясы» АҚ алдындағы міндеттемесін тағы да орындай ал-
майды. Осыған орай, қаржы ұйымы жеке сот орындаушы-
сына жүгінуге мәжбүр болған. Ол 2020 жылғы 22 қаңтарда 
«Жарқын СҚ» ЖШС-нің кепілге қойылған барлық мүлкі мен 
жерін аукционға шығару туралы шешім қабылдапты. Бұл 
жағымсыз хабар құлақтарына тиген жер үлестерінің иелері  
серіктестік басшылары өздерін алдағанын сонда ғана біліп, 
қандары қайнап, ашуға мінген. Ернұр Нұрғали, Орынбай 
Атығаев, Тобылбай Шораев сынды белсенді азаматтардың 
ұйымдастыруымен бес ауылдың 300-ге жуық тұрғыны 
ақпан айының басында Айыртау ауданының әкімдігі ал-
дына жиналып, аудан әкімі мен жергілікті құқық қорғау 
органдарынан «Жарқын СҚ» басшылығы тарапынан жол 
берілген заңсыздықты тоқтатуды талап еткен. Онымен 
шектелмей, сол кездегі Солтүстік Қазақстан облысынан 
сайланған Парламент Мәжілісінің депутаты, Дәуқара 
ауылының тумасы Кәрібай Мұсырманның атына ұжымдық 
арыз жіберген. Ол өз кезегінде Бас прокуратураға 
жүгініп, өз жерлестері көтерген жер дауын әділ шешуді 
сұраған. Осылайша мәселе республикамыздың жоғары 
қадағалаушы органының бақылауына алынып, оны қарау 
Солтүстік Қазақстан облысының прокуратурасына тапсы-
рылды. Облыс прокуроры Бағбан Таймбетовтің  араласу-
ымен жеке сот орындаушысы белгілеген аукцион дереу 
тоқтатылып, бес ауыл тұрғындарының ортақ өтінішінің 
негізінде олардың жер үлестерін заңсыз кепілге қойған 
«Жарқын СҚ» ЖШС-ге қатысты қылмыстық іс қозғалды. Ол 
бойынша тергеу жұмыстары үш жылға жақын уақыт алды.

Петропавл қалалық соты өткен жылғы 29 желтоқсанда 
Бейбіт Молдашевтің іс-әрекетін Қылмыстық кодекстің 190 
бабына сәйкес алаяқтық қылмыс деп танып, оны 6 жылға 
бас бостандығынан айыру, жазасын қылмыстық-атқару 
жүйесінің қауіпсіздігі орташа мекемесінде өтету туралы 
үкім кесті. 

Бұдан бөлек, Б.Молдашевтің «Жарқын СҚ» ЖШС-
дегі үлесін 2019 жылы сатып алып, серіктестік директоры 
міндетін атқаруды өз мойнына алған Мәжит Сабиров та 
алаяқтық қылмысы үшін 6 жылға бас бостандығынан ай-
ырылды. Ол соттың «Жарқын СҚ» ЖШС-ін өз еңбеккерлері 
үшін 6 347 мың теңге мөлшеріндегі зейнетақы төлемдерін 
жасауға міндеттеген шешімін алты айдан астам уақыт бойы 
қасақана орындамаған және 2020 жылғы желтоқсаннан 
бастап 2022 жылғы наурызға дейін  қарамағындағы жұртқа 
еңбекақы төлемей, астық сатудан түскен қаржыны басқа 
мақсаттарға жұмсаған, сондай-ақ ебін тауып «Солтүстік» 
әлеуметтік-кәсіпкерлік корпорациясы» Ұлттық компа-
ниясы» АҚ-ның 250 млн теңге ақшасын жымқырған бо-
лып шықты. Осындай алаяқ басшылардан көңілдері 
қалған «Жарқын СҚ» ЖШС еңбеккерлері мен бес ауыл 
тұрғындары бүгінде  жер үлестерін қайтарып алып, басқа 
сенімді инвесторға бергелі жатыр. 

- Қызылжар өңіріндегі бір кезде алаяқ кәсіпкерлердің 
кесірінен жер үлестерінен айырылып қалған өзге елді 
мекендер тұрғындарына Айыртау ауданындағы бес ауыл 
азаматтарының ортақ жеңісі ой салып, олар да өздерінің 
аяққа басылған құқықтарын қалпына келтіруге бірлесе 
кірісе бастапты. Біз әділетті мемлекетті, міне, осылай 
көп болып жұмылсақ қана орната аламыз. Осы орай-
да жер үлестерінен айырылып қала жаздаған  ауыл 
тұрғындарының адвокат жалдау сияқты қыруар сот 
шығындарын өз мойнына алған белгілі журналист, қоғам 
қайраткері, кәсіпкер, Қарақамыс ауылының тумасы Ар-
ман Шораев інімізге айтар алғысымыз зор,-дейді Кәрібай 
Мұсырман.

Байқал БАЙӘДІЛ,  
журналист.

2023 жылғы 1 қаңтардан бастап еңбек сіңірген 
демалысқа 2018 жылғы 1 қаңтардан кейін шыққан зей-
неткерлерге БЖЗҚ-дан берілетін төлемдер 5% ұлғайды.

Қордан берілетін төлемдер Қазақстан Республикасы 
Үкіметінің 2013 жылғы 2 қазандағы № 1042 қаулысымен 
бекітілген Әдістемеге (2021 жылғы 1 сәуірден бастап 
қолданысқа енгізілетін өзгерістермен) (бұдан әрі – 
Әдістеме) сәйкес жүзеге асырылады. 

Осы Әдістемеге сай зейнетке шыққан азаматтарға 
берілетін төлемдер былай есептеледі: төлем ала бастай-
тын алғашқы жылы зейнетақы жинақтарының сомасы 
зейнетақы жинақтарының 6,5% төлем мөлшерлемесіне 
көбейтіледі және 12-ге бөлінеді. 

Белгілі бір санаттағы алушылар, яғни мерзімсіз 
белгіленген 1 немесе 2 топтағы мүгедектігі бар адам-
дар, сондай-ақ зиянды және қауіпті өндірістерде 
жұмыс істеген, жинақтары жиынтығында кемінде ал-
пыс ай міндетті кәсіптік зейнетақы жарналары есебінен 
қалыптастырылған адамдар үшін Әдістемеде ай сайынғы 
зейнетақы төлемінің мөлшерін арттыратын түзету 
коэффициенттері көзделген. Жоғарыда көрсетілген 
шарттардың екеуін де қанағаттандыратын тұлғалар үшін, 
осы екі жағдайдағы неғұрлым жоғары мәнге ие түзету 
коэффициенті қолданылады. 

Бұл ретте БЖЗҚ-дан ай сайынғы зейнетақы төлемі 
республикалық бюджет туралы заңда тиісті қаржы жы-
лына белгіленген ең төменгі күнкөріс деңгейінің кемінде 
70% мөлшерінде жүзеге асырылады (2023 жылғы ең 
төменгі күнкөріс деңгейі – 40 567 теңге). Тиісінше, жыл 

басынан бері БЖЗҚ-дан берілетін ең төменгі төлем 
мөлшері 8,5% - ға ұлғайып, 28 396,9 теңге (70% * 40 567) 
болды.

Келесі жылдары ай сайынғы зейнетақы төлемінің 
мөлшері зейнетақы төлемдерін индекстеу мөлшерлемесі 
5%-ға ұлғайып отырады.

Егер өтініш берілген күнгі зейнетақы жинақтарының 
сомасы тиісті қаржы жылына арналған республикалық 
бюджет туралы заңда белгіленген ең төменгі 
зейнетақының он екі еселенген мөлшерінен аспаған 
жағдайда, бұл сома алушыға БЖЗҚ-дан бір рет, бірақ 
төленеді (2023 жылы біржолғы зейнетақы төлемінің 
мөлшері – 636 912 теңге = 12 * 53 076 теңге).

БЖЗҚ-дан зейнетақы төлемдерін алу құқығын 
2018 жылғы 1 қаңтарға дейін іске асырған тұлғаларға 
төлемдер зейнетақы төлемдері тағайындалған сәтте 
қолданыста болған Әдістеме бойынша есептеледі: 
жылдық зейнетақы төлемінің сомасы ең төменгі 
зейнетақының отыз еселенген ең жоғары мөлшері (2023 
жылы – 1 592 280 теңге = 30*53 076 теңге) мен алушының 
тиісті жасындағы зейнетақы жинақтарының ағымдағы 
құнының коэффициентіне зейнетақы жинақтары 
сомасының көбейтіндісі ретінде есептелген шамалардан 
аспайды.   

Естеріңізге сала кетейік, БЖЗҚ-дан берілетін 
зейнетақы төлемдері жеке зейнетақы шотындағы 
зейнетақы жинақтары таусылғанға дейін жүзеге асыры-
лады.

Жалғасы. Басы 2-бетте.

БЕС АУЫЛДЫҢ ОРТАҚ ЖЕҢІСІ

БЖЗҚ-дан 2023 жылы берілетін зейнетақының 
мөлшері қандай болмақ?

жағдайлар елге келеміз деп жүрген қандастарға 
тұсау болатыны айдан анық. Тағы бір мысал: Осыдан 
бірнеше жыл бұрын Моңғолиядан Қауымдас Әшімұлы 
деген академик келді. Мамандығы - түсті металлур-
гия саласы. Қарсы алып, Торайғыров университетіне 
алып бардым. Ректорға кіре алмай проректорымен 
кездесіп, таныс-тырдым. Жұмысқа қабылдаймыз деді. 
Құжаттарын тапсырды. Бірақ жатақхананың төлемі – 30 
мың, алатын айлығы 60 мың теңге екен. Ойлап көріңіз, 
ана жақта 600 мың теңгенің айлығын алып тұрған 
үлкен ғалым ондай айлыққа келісе ме? Сондықтан 
осы секілді білікті ғалымдарды, өзімізге қажетті ма-
мандарды қабылдаудың жаңа бағдарламасы керек.

- Енді осындай түйткілдерді шешу үшін қандай 
өзгеріс керек?

- Менің ойымша, көші-қон саясатын жүргізетін 
арнайы комитет немесе агенттік керек. Қазір бұл 
жұмыстарды басқарманың қарамағындағы бір бөлім 
атқаруда. Бұл қандастардың көптен бергі күрделі 
мәселесін шеше ала ма? Жоқ! Себебі, ол Үкіметке 
жетпейді. Көші-қон бөлімдерінде қандастармен дұрыс 
тіл табыса алмайтын, істің мән-жайын толық білмейтін 
мамандар отыр. Ал басқарма басшысының тек сол са-
ланы ғана бақылайтын уақыты жоқ. Халықтың басқа 
да әлеуметтік мәселелеріне қатысты сұрақтар толып 
жатыр. Қазіргі мамандардың бір ғана міндеті – келген 
ағайындардың қалтасына ақшасын салып беру. Яғни, 
бөлінген ақшаны игеру. Ал олардың тұрмыс-тіршілігіне 
қатысты ешқандай анализ жоқ. Ешбір маманның осы 
салада кең көлемде үгіт-насихат жүргізіп жатқанын 
байқамадым. Шынын айтқанда, шеттегі қандастарға 
анық ақпарат дұрыс жетпей жатыр. Сондықтан алдағы 
уақытта көші-қон саласын тиімді жүзеге асыратын 
кешенді бағдарлама және ауқымды үгіт-насихат 
жұмыстары керек.

- Жалпы, этникалық қазақ-тардың елге келуі 
Қазақстан үшін қажет пе, әлде қандастар үшін 
маңызды ма?

- Бұл - екі жаққа да қажет саясат. Алдымен мем-
лекет үшін маңызы қандай? Осыған тоқталайын. Біз 
әлемде жер көлемі жағынан тоғызыншы орындағы 
елміз. Бірақ халқымыздың саны 20 миллионға жетер-
жетпес. Оның ішінде мемлекетті құраушы ұлттың саны 
10 миллионның айналасында ғана. Негізі, мықты да 
қуатты ел болу үшін мемлекетті құраушы ұлттың саны 
кемінде 80 пайыздан жоғары болуы керек. Бұл - біздің 
ұлттық қауіпсіздігімізге тікелей қатысы бар мәселе. 
Екіншіден, шекараға жақын ауылдардың барлығы 
босап жатыр. Бүкіл халық болып орталыққа қарай 
ағылуда. Бұл дегеніміз - ел іргесі сұйылып, шекара жақ 
ашылып жатыр деген сөз. Ал бос жатқан жерге басқа 
елдің көзі түсетіні анық. Жалпы айтқанда, бабамыздан 
қалған кең-байтақ жерімізді ұстап тұру үшін, ұлттық 
салт-санамыз бен мемлекеттік тілімізді көтеру үшін 
мемлекетке иелік етуші ұлттың саны неғұрлым көп 
болуы керек. Егер мұны ішкі өсіммен жаба алмасақ, 
халық санын көтере алмасақ, сырттағы қазақтарды 
тартайық. Ал қандастар үшін маңызды дейтінім, әр 
қазақ өзінің ұрпағына қазақы тәрбие мен білім беруіне 
міндетті. Осы тұрғыдан қарағанда шеттегі этникалық 
қазақтардың өмірі мен тағдыры үшін маңызды саясат. 
Осы ретте ертеде отбасымызда болған бір жағдайды 
айтайын. Біз Моңғолияның астанасы Улан-Батыр 
қаласында тұрдық. Балалардың барлығы кішкентай 
еді. Бір күні бір баламыз ұйқысырап, моңғолша 
сөйлеп жатыр. Міне, осыны көргенде қатты күйзелдім. 
Қайткенде ұрпағымды өз еліне қосуым керек деген 
байламға келген болатынмын.

- Шеттен келген қандастар тарапынан да 
әртүрлі жағымсыз әңгімелер айтылып жата-
ды. Мысалы, үй берілмеді, жұмыс жоқ деген 
секілді. Негізі, мемлекет тарапынан заң аясында 
белгіленген көмегін алғаннан кейінгі тіршілігі әр 
адамның өзінің қолында емес пе?

- Бұл - көші-қон саясатына кері әсерін тигізетін 
факторлардың бірі. Сондықтан көшіп келген қазақтар 
басына қандай қиындық туса да мұндай әңгімелерді 
ашық айтпаған дұрыс. Себебі, соңында қалған жақын-
туыстары, көрші-қолаңдары, дос-жарандары естіп 
отыр. Мұндай әңгімеден кейін кімнің көшіп келгісі 
келеді?! Негізі, әркім психологиялық, моральдік 
тұрғыда үлкен дайындықпен келгені жөн. «Қандай 
қиындық болса да көтеруге әзірмін» деген батыл 
шешім болуы керек. Яғни, туған жерін тастап, тарихи 
Отанына көшіп келудегі мақсаты мен міндеті қандай 
екен? Егер басты мақсаты - ұрпағын атамекенге 
жеткізіп, өз қазағына қосу болса, қандай қиындық 
көрсе де өкінбейтін болады. Ал көздегені байлық пен 
мансап болса, оны басқа жерден де табуға болады. 
Міне, көш басын бұрмас бұрын осының аражігін ажы-
ратып алған жөн.

- Әңгімеңізге рақмет!
 

Сұхбаттасқан : Тілеуберді САХАБА.



4 13 қаңтар, 2023 жыл
http://tainshatany.kz

Директор -
Бас редактор

Гүл НҰРАЛИНА

Қазақстан Республикасы Байланыс және ақпарат министрлігі 
Ақпарат және мұрағат комитетінде 2010 жылы 20 қазанда қайта тіркеліп, 
№10803-Г куәлігі берілген.

Газет «Тайынша таңы» жауапкершілігі шектеулі серіктестігінің 
компьютерлік орталығында теріліп, беттеліп, «Старкова А.А.» 
ЖК-де офсеттік тәсілмен басылған 020000. Көкшетау қаласы, 
Әуелбеков көшесі, 98 үй. 

Тапсырыс:  20.  Таралымы: 1300.

МЕКЕН-ЖАЙЫМЫЗ:
Солтүстік Қазақстан облысы, 

Тайынша қаласы, Қазақстан Конституциясы, 206-үй.
БАЙЛАНЫС ТЕЛЕФОНЫМЫЗ:

8 (715-36) 2-19-99
Жарияланған мақала авторларының пікірлері
редакция көзқарасын білдірмейді. Қолжазба

қайтарылмайды. Келген хаттарға жауап
жолданбайды. Жарнаманың, келіп түскен
материалдардың мазмұны мен мәтініне

хабарлама беруші автор өзі жауапты.

Газет аудан әкімінің қолдауымен шығып,
мемлекеттік ақпараттық саясатты жүргізу

жөніндегі ресми басылымы болып табылады.
Индекс: 65710

Газет әр аптаның жұма күні шығады.

Меншік иесі: «Тайынша таңы»
жауапкершілігі шектеулі серіктестігі.

БЖЗҚ-дан белгіленген кесте бойынша міндетті 
зейнетақы жарналары мен кәсіптік зейнетақы жарналары 
есебінен зейнетақы төлемдеріне зейнет жасына толған 
адамдар: ерлер – 63 жасқа толғанда, әйелдер -  ағымдағы 
жылы 60,5  жасқа толғанда, 2023 жылы - 61 жасқа толғанда 
құқылы.   

Алушылардың екінші санаты - егер мүгедектігі мерзімсіз 
болып белгіленсе, бірінші және екінші топтағы мүгедектігі 
бар адамдар.

Жасына байланысты зейнетақы және мемлекеттік 
базалық зейнетақы тағайындау, сондай-ақ, БЖЗҚ-дан 
міндетті зейнетақы жарналары және міндетті кәсіптік 
зейнетақы жарналары есебінен төлемдер алу үшін 
бірыңғай өтініш және құжаттар топтамасымен «Азаматтарға 
арналған үкімет» Мемлекеттік корпорациясының Халыққа 
қызмет көрсету орталығына ғана жүгіну қажет. Алушыға 
белсенді, яғни әдепкі бойынша мемлекеттік кепілдікті төлеу 
жөніндегі қызмет көрсетілетін болады. 

Егер мүгедектігі мерзімсіз болып белгіленсе, бірінші 
және екінші топтағы мүгедектігі бар адамдарға БЖЗҚ-дан 
зейнетақы төлемдерін жүзеге асыру үшін, Қордың тікелей 
кеңсесіне немесе «Электрондық қызметтер» бөліміндегі 
сайт арқылы жүгінулері қажет.

Зейнетақы төлемдерін алу үшін қажетті құжаттар тізімі 
enpf.kz сайтында егжей тегжейлі көрсетілген.

Бұл ретте зейнетақы төлемін алуға өтініш берген күн бо-
лып: 

- зейнет жасына толған алушылар үшін - өтініш 
Мемлекеттік корпорацияда тіркелген күн;

- бірінші және екінші топтағы мүгедектігі бар алушылар 
үшін, егер мүгедектігі мерзімсіз болып белгіленсе - БЖЗҚ-ға 
құжаттар қабылданған не түскен күн есептеледі.

Салымшы 45 жасқа толған кезде, зейнетақы жинақтары 
республикалық бюджет туралы заңда белгіленген және 
тиісті қаржы жылының 1 қаңтарында қолданыста болған ең 
төменгі күнкөріс деңгейінің 70 пайызынан төмен болмаған 
кезде зейнетақы аннуитеті шартын жасасу арқылы өз 
жинақтарын сақтандыру компаниясына аударуға болады.

«БЖЗҚ» баспасөз қызметінің соңғы мәліметтері.

ВЕТЕРИНАРЛЫҚ  ДӘРІХАНА
“Жуматов М.С.” ЖК
Сериясы ВП №000593 лицензия ҚР Ауыл шаруашылығы 

министрлігінің Солтүстік Қазақстан аумақтық 
басқармасымен берілген

ЖЕКЕ ВЕТЕРИНАРЛЫҚ ДӘРІГЕР
Сериясы ВП №004124 лицензия ҚР Ауыл шаруашылығы 

министрлігінің Солтүстік Қазақстан аумақтық 
басқармасымен берілген

Үй құстарына, атап айтсақ бройлер, үйрек және қазға 
арналған Ресейде өндірілген дәруменді жем-азықтарды 
сатады. Сатылымда құстар арасындағы инфекциялық 
ауруларға қарсы құралдар да бар. 

Мекенжайы: Тайынша қаласы, Қазақстан Консти-
туциясы көшесі, 294 және Пролетар көшесі, 291-1 тел. 
87779217555.

«Тайынша таңы» газетінің редакциясы  2023 
жылдың 12 ақпанына тағайындалған Солтүстік 
Қазақстан облысы Тайынша ауданы Алабота, Лето-
вочный, Чермошнян ауылдық округтерінің әкімдерін 
сайлау жөніндегі сайлауға қатысуы үшін тіркелген 
кандидаттарға сайлауалды үгіт материалдарын ор-
наластыру үшін баспасөз бетінен орын берудің шарт-
тары, көлемі мен тәртібін хабардар етеді.
БАСПА МАТЕРИАЛДАРЫ ҮШІН ОРЫН БЕЛГІЛЕУ ТӘРТІБІ

Редакцияның баспа материалдарына орын белгілеу 
«Қазақстан Республикасындағы сайлау туралы» 
Конституциялық заңға сәйкес жүзеге асырылады. Баспа 
материалдары үшін орын белгілеу кандидаттарға үгіт 
баспа материалдарын орналастыру үшін орын белгілеу 
туралы редакциямен жасалатын жазбаша келісімшарт 
негізінде жүзеге асырылады. Келісімшарттың және оған 
тиесілі құжаттардың үлгісі жоғарыда аталған жазба-
ша өтінішті беру кезінде көрсетіледі. Баспа беттерінде 
орын белгілеу туралы редакциямен келісімшартқа 
кандидаттың (сенім білдірген адамның) қол қоюы 
кандидаттың (сенім білдірген адамның) сайлауалды үгіт 
жүргізуге қатысты редакцияның қызметін пайдалануға 
келісім беруі болып табылады. Келісімшарт жасасу үшін 
кандидат, партиялық тізімін ұсынатын саяси партия 
редакцияға мынадай ақпараттар көрсетілген жазбаша 
өтініш білдіреді:

- жазбаша өтінішті тіркеу нөмірі, күні мен уақыты;
- кандидаттың (партиялық тізім ұсынған саяси 

партияның атауы) аты-жөні, кандидаттың, жазбаша 
өтініш берген сенім білдірген адамның аты-жөндері;

- жазбаша өтініш берген адамның өкілеттілігін рас-
тайтын құжат: кандидаттың (сенім білдірген адамның) 
жеке куәлігі, кандидаттың (сенім білдірген адамның) 
уәкілетті мемлекеттік орган берген куәлігі немесе 
заңнамаға сәйкес өзге құжаты;

- сайлау округі (саяси партия);
- баспа материалдары орнының көлемі және 

оны беру мезгілі, үгіт баспа материалдарының түрі 
көрсетілген жазбаша өтініштің мазмұны;

- кандидаттың немесе сенім білдірген адамның 
қолы.

Үгіт баспа материалдары редакцияға жарық көруге 
5 (бес) жұмыс күні қалғанда беріледі. Баспа мате-
риалдарында конституциялық құрылысты күштеп 
өзгерту, республиканың тұтастығын бұзу, мемлекеттің 
қауіпсіздігіне қатер төндіру, әлеуметтік, нәсілдік, 
ұлттық, діни, сословиелік және рулық алауыздықты 
өршіту, қатыгездік пен зорлық-зомбылық, сондай-ақ 
заңнамада көрсетілген әскери құрамалар құру идеяла-
рын ұсынған жағдайда редакция оларды жариялаудан 
бас тартуға құқығы бар. 

МАТЕРИАЛДАРДЫҢ МӨЛШЕРІ, АҚЫ ТӨЛЕУ ТӘРТІБІ
2023 жылдың 12 ақпанына тағайындалған Солтүстік 

Қазақстан облысы Тайынша ауданы Алабота, Летовоч-
ный, Чермошнян ауылдық округтерінің әкімдерін сай-
лау жөніндегі сайлауға қатысуы үшін  баспа материал-
дарына ақы төлеу мөлшері – «Тайынша таңы» газетінде  
1 (бір) шаршы сантиметріне – 150 (жүз елу) теңге. Баспа 
материалдарына ақы төлеудің сомасы алдын ала 100 
пайыздық ақысын төлей отырып, тиісті сайлау қоры 
аударуы керек. Алдын ала төлеу редакция берген шот 
негізінде жүзеге асырылады. Ақы төлеу баспа мате-
риалдары үшін орын бөлу туралы тиісті келісімшартта 
немесе шотта көрсетілген редакцияның банктік 
реквизиттеріне сәйкес атқарылады.

Гүл НҰРАЛИНА,
«Тайынша-Таңы» ЖШС-нің директоры. 

Әлеуметтік желілерде және басқа да көздерде тараты-
лып жүрген зейнеткерлердің зейнетақы жинақтарының 
50% алуға болатыны туралы ақпарат шындыққа жана-
спайды!

Қазақстан Республикасының заңнамасында 
зейнеткерлердің тұрғын үй жағдайларын жақсарту 
және (немесе) емделуге ақы төлеу мақсатында міндетті 
зейнетақы жарналары (бұдан әрі – МЗЖ) және (немесе) 
міндетті кәсіптік зейнетақы жарналары (бұдан әрі – МКЗЖ) 
есебінен қалыптастырылған зейнетақы жинақтарын пай-
далануы:
 егер зейнетақы мөлшері алушының орташа айлық 

табысын Қазақстан Республикасының Үкіметі айқындаған 
тәртіппен белгіленген 40 пайыздан төмен емес деңгейде 
алмастыру коэффициентін қамтамасыз етсе көзделген. 
Бұл ретте біржолғы зейнетақы төлемі уәкілетті опера-
тордан алғашқы электрондық хабарламаны алған күні 
салымшының (алушының) МЗЖ және (немесе) МКЗЖ 
есебінен зейнетақы жинақтары мөлшерінің 50 пайызынан 
аспауға тиіс.  

Осыған байланысты БЖЗҚ әлеуметтік желілерде және 
басқа да көздерде таратылып жүрген, жинақтардың 50% 
алу мүмкіндігі туралы «жалған» хабарламаларды елеме-
уге кеңес береді! 

Оның үстіне, БЖЗҚ барлық операцияларды тегін 
жүргізеді. 

Қордың сервистері туралы барлық ақпарат БЖЗҚ 
сайтында орналастырылған, барлық қызметтер Қор 
бөлімшелерінде не enpf.kz сайты немесе БЖЗҚ/ЕНПФ ұялы 
қосымшасы арқылы онлайн-форматта көрсетіледі. 

БЖЗҚ бөлімшелерінен немесе қашықтықтан, атап 
айтсақ, көп арналы тегін байланыс арқылы,  байланыс 
орталығының 1418 нөміріне қоңырау шалу, сондай-ақ «Сы-
ныптастар», Telegram, «Facebook», «Контактіде», «Twitter» 
және «Instagram» сияқты танымал платформалардағы 
әлеуметтік желілердегі ресми парақшалар арқылы, +7 777 
000 1418 нөмірі бойынша WhatsAрp көмегімен кез келген 
ақыл-кеңесті алуға болады. 

Қазақстан Республикасынан тыс жерлердегі салымшы-
лар (алушылар) үшін +7 (727) 356-10-60 нөмірі бойынша 
немесе Қордың корпоративтік сайтында орналастырылған 
«Онлайн қоңырау шалу» сервисі арқылы кеңес алу 
мүмкіндігі бар.

Қаңтар   айының  ҰБТ 10 қаңтарда басталды, 
ол 2023 жылдың 10 ақпанына дейін жалғасады. 
Тайынша ауданы бойынша барлығы 241 түлек 
болды, қаңтар айындағы ҰБТ-ға қатысуға 147 
оқушы немесе 61,9% тіркелді. Тестілеушілер 2 
аймақтық UStudy орталығында: Петропавлда 
және Көкшетауда тестілеуден өтеді.

Қаңтардағы тестілеудің қорытындысы 
бойынша шекті деңгейден өткен 11-сынып 
оқушылары Қазақстанның жоғары оқу орында-
рына коммерциялық негізде түсу құқығын беретін 
сертификаттар алады.Білім грантын тағайындау 
конкурсына қатысқысы келетіндер үшін жазғы 
тестілеуге міндетті түрде қатысу қажет.Айта кету 
керек, ҰБТ-2023 тестілеу форматы өзгеріссіз қалды. 
Қатысушылар Қазақстан тарихынан 20 тапсырма, 
оқу сауаттылығы бойынша – 15, математикалық 
сауаттылық бойынша – 15 және екі арнайы пән 
бойынша 35 тапсырма орындайды. Барлығы – 120 
сұрақ. Ең көп ұпай саны – 140. Тестілеудің жалпы 
уақыты – 4 сағат (240 минут). Сондай-ақ ерекше 
білім беруді қажет ететін балаларға қосымша 40 ми-
нут беріледі. Сонымен қатар, алаңдататындардың 
саны азайды (жауап нұсқалары). Бір дұрыс жа-
уабы бар тест тапсырмаларында нұсқалар саны 
бестен төртке дейін, бір немесе бірнеше дұрыс 
жауаптары бар тест тапсырмаларында (үш дұрыс 
жауаптан көп емес) нұсқалар саны сегізден алтыға 
дейін қысқартылды. Қаңтар айынан бастап «Ин-
форматика мұғалімдерін даярлау», «Ақпараттық 
технологиялар», «Ақпараттық қауіпсіздік» білім 
беру бағдарламалары топтарына түсуге ниет 
білдіргендер ҰБТ-ны «Математика-информатика» 
комбинациясы бойынша тапсырады.

                     ***            ***       ***
10 января стартовало январское ЕНТ,  которое 

продлится до 10 февраля 2023 года. Всего в Тайын-
шинском районе - 241 выпускник, зарегистриро-
вались на участие в январском ЕНТ 147 учащихся, 
или 61,9%. Тестируемые будут проходить тестиро-
вание в 2-х региональных центрах  UStudy: в г. Пе-
тропавловск и в г. Көкшетау. По итогам январского 
тестирования 11-классники, преодолевшие по-
роговый уровень, получат сертификаты, дающие 
право на поступление в высшие учебные заведе-
ния Казахстана на коммерческой основе. Для тех, 
кто хочет участвовать в конкурсе на присуждение 
образовательного гранта, необходимо обязатель-
ное участие в летнем тестировании.    Стоит отме-
тить, что в ЕНТ-2023 формат тестирования остался 
без изменений. По истории Казахстана участники 
выполняют 20 заданий, по грамотности чтения – 
15, по математической грамотности – 15 и по 35 
заданий по двум профильным предметам. Всего 
– 120 вопросов. Максимальное количество бал-
лов – 140. Общее время тестирования составляет 
4 часа (240 минут). Также сохранится дополни-
тельное время в 40 минут для детей с особыми 
образовательными потребностями. Кроме того, 
уменьшилось количество дистракторов (вариан-
ты ответа). В тестовых заданиях с одним правиль-
ным ответом количество вариантов уменьшено с 
пяти до четырех, в тестовых заданиях с одним или 
несколькими правильными ответами (не более 
трех правильных ответов) количество вариантов с 
восьми до шести. Начиная с январского ЕНТ, жела-
ющие поступить на группы образовательных про-
грамм «Подготовка учителей информатики», «Ин-
формационные технологии», «Информационная 
безопасность» сдают ЕНТ по комбинации «Мате-
матика-Информатика». 

Тайынша аудандық Білім бөлімі.

АҚПАРАТТЫҚ ХАБАРЛАМА
Сайлау – 2023

БІЛІМ – БАСТЫ 
НАЗАРДА

Зейнеткерлер 
БЖЗҚ-дағы зейнетақы 

жинақтарының 50% 
ала ала ма?

БЖЗҚ-дан белгіленген кесте бойынша міндетті 

БЖЗҚ – ДА ҚАНДАЙ ТӨЛЕМДЕР


